Ձև N 3

Կադաստրի կոմիտե

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԳՆԱՀԱՏՄԱՆ ՍՏԱՆԴԱՐՏՆԵՐԸ, ԻՆՉՊԵՍ ՆԱԵՎ ԳՆԱՀԱՏՈՂԻ ՎԱՐՔԱԳԾԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	16.06.2022 թ.

	
	N  01/11-1/11041-2022

	Առաջարկություններ և դիտողություններ չկան:
	

	2. ՀՀ տարածքային կառավարման և ենթակառուցվածքների նախարարություն
	16.06.2022 թ.

N ԳՍ/15533-2022

	Առաջարկություններ և առարկություններ չկան:
	

	3. ՀՀ պետական եկամուտների կոմիտե
	17.06.2022 թ.

N 01/3-4/42412-2022 թ.

	Առաջարկություններ և առարկություններ չկան:
	

	4. Քաղաքաշինության կոմիտե
	14.06.2022 թ.
N 01/18/6179-2022

	Առաջարկություններ և առարկություններ չկան:
	

	5. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	10.06.2022 թ.
N /48.56/18527-2022

	Առաջարկություններ և առարկություններ չկան:
	

	6. ՀՀ շրջակա միջավայրի նախարարություն
	17.06.2022 թ. N 1/04.5/9358-2022

	Ի պատասխան Ձեր 2022 թվականի հունիսի 2-ի N ՍԹ/5634   գրության, կապված «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» Կառավարության որոշման նախագծի (այսուհետ՝ նախագիծ) հետ առաջարկում եմ նախագծի 1-ին կետի 2-րդ ենթակետով սահմանված N 7 հավելվածի վերնագիրը համապատասխանեցնել նախագծի վերնագրին և նախագծի 1-ին կետի 2-րդ ենթակետի բովանդակությանը։
	Ընդունվել է:

Նախագծի N 7 հավելվածի վերնագիրը համապատասխանեցվել է նախագծի 1-ին կետի 2-րդ ենթակետի բովանդակությանը:

	7. ՀՀ էկոնոմիկայի նախարարություն
	29.06.2022 թ. N 01/9672-2022

	Ի պատասխան Ձեր 2022 թվականի հունիսի 2-ի թիվ ՍԹ/5634-2022 գրության՝ քննության առնելով «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» ՀՀ կառավարության որոշման նախագիծը, հայտնում ենք հետևյալը.

Հայաստանի Հանրապետությունում գործում է ՀՍՏ 252-2012 «Հայաստանի Հանրապետությունում անշարժ գույքի գնահատում» ազգային ստանդարտը, որը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեում ստեղծված միջգերատեսչական աշխատանքային խմբի կողմից։ 

Միաժամանակ հայտնում ենք, որ ՀՍՏ 252-2012 ստանդարտի արդիականացման և կառավարության որոշմանը համապատասխանեցման կամ գործողությունը դադարեցնելու վերաբերյալ, անհրաժեշտ է Ձեր մասնագիտական դիրքորոշումը։ 

	Ընդունվել է ի գիտություն:
2021 թվականի դեկտեմբերի 10-ին ընդունված ««Անշարժ գույքի գնահատման գործունեության մասին» օրենքում փոփոխություն կատարելու մասին» ՀՕ-419-Ն ՀՀ օրենքի 2-րդ հոդվածի եզրափակիչ մասի և անցումային դրույթների 4-րդ մասի պահանջների համաձայն՝ սույն օրենքն ուժի մեջ մտնելու պահից գործում են ՀՀ անշարժ գույքի գնահատման ստանդարտը, գնահատման գործունեության վերաբերյալ իրավական ակտերը մինչև սույն օրենքով նախատեսված գնահատման ստանդարտները և իրավական ակտերն ուժի մեջ մտնելը:
   «Գնահատման գործունեության մասին» օրենքի 4-րդ հոդվածի 1-ին մասի 5-րդ կետի համաձայն գնահատման ստանդարտ է հանդիսանում՝ Կառավարության սահմանած, գնահատման միջազգային ստանդարտներին համահունչ, գնահատումը կանոնակարգող, համընդհանուր և բազմակի կիրառման համար կանոններ, ցուցումներ պարունակող փաuտաթուղթը: Այսինքն՝ տվյալ օրենքով նախատեսվել է գնահատման ոլորտում կիրառման ենթակա ստանդարտի հասկացությունը և այն ընդունող մարմինը:
   Վերոգրյալից բխում է, որ ՀՍՏ 252-2012 ստանդարտը գործելու է մինչև «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» ՀՀ կառավարության որոշումը (այսուհետ՝ Որոշում) ուժի մեջ մտնելը, որից հետո գործելու են Որոշման պահանջները: Որոշումը ուժի մեջ մտնելուց հետո առաջարկում ենք դադարեցնել ՀՍՏ 252-2012 ստանդարտի գործողությունը:

	8. ՀՀ արդարադատության նախարարություն
	08.07.2022 թ.

N 01/27.1/29814-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի վերաբերյալ
1. «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվում «Գնահատման գործունեության մասին» օրենքի 7-րդ հոդվածի 1-ին մասին, որի համաձայն՝ Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանում է Կառավարությունը` գնահատման միջազգային ստանդարտներին ու վարքագծի կանոններին համահունչ, որոնց կիրառումը պարտադիր է գնահատողների համար: Մինչդեռ, հարկ ենք համարում նշել, որ «Ստանդարտացման մասին» օրենքի 2-րդ հոդվածի 1-ին մասի 2-րդ կետով սահմանված է, որ ստանդարտը  փաստաթուղթ է, որով սահմանվում են գործունեության տարբեր ձևերին կամ դրանց արդյունքներին վերաբերող համընդհանուր և բազմակի կիրառման համար կանոններ, ընդհանուր սկզբունքներ կամ բնութագրեր՝ ուղղված որոշակի բնագավառում լավագույն կարգավորվածության ձեռքբերմանը, որը մշակվում է փոխհամաձայնության հիման վրա և հաստատվում ճանաչված մարմնի կողմից: Իսկ նույն հոդվածի 13-րդ կետի համաձայն՝ ստանդարտացման ազգային մարմինը  պետության կողմից ճանաչված ստանդարտացման մարմին է, որն իրավունք ունի ճանաչվելու որպես համապատասխան միջազգային կամ տարածաշրջանային ստանդարտացման կազմակերպության ազգային անդամ:
	Ընդունվել է ի գիտություն:

2021 թվականի դեկտեմբերի 10-ին ընդունված ««Անշարժ գույքի գնահատման գործունեության մասին» օրենքում փոփոխություն կատարելու մասին» ՀՕ-419-Ն ՀՀ օրենքի 2-րդ հոդվածի եզրափակիչ մասի և անցումային դրույթների 4-րդ մասի պահանջների համաձայն՝ սույն օրենքն ուժի մեջ մտնելու պահից գործում են ՀՀ անշարժ գույքի գնահատման ստանդարտը, գնահատման գործունեության վերաբերյալ իրավական ակտերը մինչև սույն օրենքով նախատեսված գնահատման ստանդարտները և իրավական ակտերն ուժի մեջ մտնելը:
   «Գնահատման գործունեության մասին» օրենքի 4-րդ հոդվածի 1-ին մասի 5-րդ կետի համաձայն գնահատման ստանդարտ է հանդիսանում՝ Կառավարության սահմանած, գնահատման միջազգային ստանդարտներին համահունչ, գնահատումը կանոնակարգող, համընդհանուր և բազմակի կիրառման համար կանոններ, ցուցումներ պարունակող փաuտաթուղթը: Այսինքն՝ տվյալ օրենքով նախատեսվել է գնահատման ոլորտում կիրառման ենթակա ստանդարտի հասկացությունը և այն ընդունող մարմինը:
   Վերոգրյալից բխում է, որ ՀՍՏ 252-2012 ստանդարտը գործելու է մինչև «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» ՀՀ կառավարության որոշումը (այսուհետ՝ Որոշում) ուժի մեջ մտնելը, որից հետո գործելու են Որոշման պահանջները: Որոշումը ուժի մեջ մտնելուց հետո առաջարկում ենք դադարեցնել ՀՍՏ 252-2012 ստանդարտի գործողությունը:

	2. Նախագծի 1-ին կետի 1-ին ենթակետով սահմանվող գնահատման ստանդարտներն առաջարկում ենք նախատեսել Նախագծի 1-ին կետի առանձին ենթակետերի տեսքով՝ նկատի ունենալով, որ տվյալ ստանդարտների վերնագրերը և իրավակարգավորման առարկաները տարբեր են:

Ինչպես նաև, հարկ ենք համարում նշել, որ «Գնահատման գործունեության մասին» օրենքի 6-րդ հոդվածում գնահատման օբյեկտները ավելի վերացական են թվարկված: Այդ առումով, հարց է առաջանում՝ արդյոք սույն Նախագծով պետք է սահմանվեն բոլոր հնարավոր գնահատման ստանդարտները, թե չնշված օբյեկտների գնահատման համար գործում են գնահատման ընդհանուր ստանդարտի դրույթները:
	Ընդունվել է:

Նախագծի 1-ին կետը խմբագրվել է առանձին 7 ենթակետերի, որոնցով առանձին հավելվածներով սահմանվել են գնահատման ստանդարտները և գնահատողի վարքագծին ներկայացվող պահանջները: 

«Գնահատման գործունեության մասին» օրենքի 6-րդ հոդվածից բխում է, որ գնահատման օբյեկտներ են այն արժեքները, որոնց վերաբերյալ առկա են ստանդարտներ: Հետևաբար «Գնահատման գործունեության մասին» օրենքի իմաստով գնահատման օբյեկտներ են համարվում այն օբյեկտները, որոնց վերաբերյալ առկա են գնահատման ստանդարտներ: Այսինքն, եթե որևէ օբյեկտի վերաբերյալ առկա չէ գնահատման ստանդարտ, այդ օբյեկտը չի դիտվի որպես գնահատման օբյեկտ:    

	3. Նախագծի 2-րդ կետի համաձայն՝ սույն որոշումն ուժի մեջ է մտնում 2022 թվականի հուլիսի 1-ից:
Այս առումով, հարկ ենք համարում նշել, որ 2022 թվականի հուլիսի 7-ի դրությամբ սույն Նախագիծն ընդունված և ուժի մեջ մտած չէ և դեռևս պետական-իրավական փորձաքննության փուլում է:

Հետևաբար, հաշվի առնելով վերոգրյալը և նկատի ունենալով «Նորմատիվ իրավական ակտերի մասին» օրենքի 23-րդ հոդվածի դրույթները, առաջարկում ենք վերանայել Նախագծի 2-րդ կետով սահմանվող որոշման ուժի մեջ մտնելու ժամկետը և պատշաճ կարգով ապահովել, որ այն ուժի մտնի «Գնահատման գործունեության մասին» օրենքի ուժի մեջ մտնելուց հետո (այն է՝ 2022 թվականի հուլիսի 1-ից հետո) 2-ամսյա ժամկետում:
	Ընդունվել է:

Նախագծի 2-րդ կետը խմբագրվել է:

	4. Նախագծի 1-ին կետի 1-ին ենթակետով հաստատվող N 1 հավելվածում (այսուհետ՝ Հավելված 1) առկա է «Ներածություն» վերտառությամբ գլուխ, որի կապակցությամբ անհրաժեշտ է նկատի ունենալ, որ նորմատիվ իրավական ակտի կառուցվածքը չի նախատեսում դրա առկայություն: 

Այս առումով, Հավելված 1-ում հիշյալ գլխի նախատեսումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի դրույթները:

Ինչպես նաև, անհրաժեշտ է վերանայել Հավելված 1-ի գլուխների համարակալումները՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջը, այն է՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:

Սույն դիտողությունները վերաբերում են նաև Նախագծի մյուս հավելվածներում առկա համանման կարգավորումներին:
	Ընդունվել է:

Նախագծի Հավելվածներում «Ներածություն» գլուխները խմբագրվել են: 

Ընդունվել է:

Նախագծի Հավելվածների գլուխների համարակալումները խմբագրվել են արաբական թվանշաններով: 

	5. Հավելված 1-ի 4-րդ կետում անհրաժեշտ է ապահովել «Նորմատիվ իրավական ակտերի մասին» օրենքի 14-րդ հոդվածի 9-րդ մասի պահանջը, այն է՝ ենթաօրենսդրական նորմատիվ ակտերում կետերը, ենթակետերը և պարբերությունները վերնագրեր չեն ունենում:

Սույն դիտողությունը վերաբերում է նաև Հավելված 1-ի մյուս կետերում և Նախագծի մյուս հավելվածներում առկա նույնաբովանդակ կարգավորումներին:
	Ընդունվել է:

Նախագծի Հավելվածներում կետերում առկա վերնագրերը խմբագրվել են:

	6. Հավելված 1-ի 9-րդ կետի 3-րդ ենթակետով թվարկվում է, թե ինչերը պետք է ներառվեն գնահատման առաջադրանքում:

Այս առումով, անհրաժեշտ է նկատի ունենալ, որ «Գնահատման գործունեության մասին» օրենքի 4-րդ հոդվածի 1-ին մասի 8-րդ կետով սահմանվում է գնահատման առաջադրանքի հասկացությունը, որի համաձայն գնահատման առաջադրանքում արտացոլվում են գնահատվող օբյեկտի նույնականացման տվյալները, գնահատման նպատակով ներկայացված փաստաթղթերի ցանկը, ինչպես նաև գնահատման նպատակը, գնահատման գործառույթը և գնահատվող օբյեկտի նկատմամբ իրավունքների տեսակը:

Տվյալ դեպքում, Հավելված 1-ի 9-րդ կետի 3-րդ ենթակետում ներառված չեն գնահատման նպատակով ներկայացված փաստաթղթերի ցանկը, գնահատման գործառույթը և գնահատվող օբյեկտի նկատմամբ իրավունքների տեսակը. ուստի՝ առաջարկում ենք խմբագրել վերոգրյալ ենթակետը:
	Ընդունվել է:

Գնահատման գործունեության մասին» օրենքի 4-րդ հոդվածի 1-ին մասի 8-րդ կետով գնահատման առաջադրանքի նկատմամբ սահմանված պահանջները ներառվել են Հավելված 1-ի 9-րդ կետում:

	7. Հավելված 1-ի 12-րդ կետի 1-ին ենթակետում անհրաժեշտ է խմբագրել «օրենսդրական, իրավական կամ նորմատիվ» ձևակերպումը, քանի որ օրենսդրական ակտը հանդիսանում է նորմատիվ իրավական ակտի տեսակ՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 2-րդ կետի դրույթները, որոնց համաձայն՝ օրենսդրական ակտը Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտն է` Սահմանադրություն, սահմանադրական օրենքներ և օրենքներ:

Սույն դիտողությունը վերաբերում է նաև Հավելված 1-ի մյուս կետերում առկա նույնաբովանդակ կարգավորումներին:
	Ընդունվել է:

Նախագծի Հավելված 1-ում կատարվել են համապատասխան ուղղումներ:

	8. Հավելված 1-ի 14-րդ կետի 1-ին ենթակետից հետո շարադրվող և չհամարակալված պարբերություններն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

Սույն դիտողությունը վերաբերում է նաև Հավելված 1-ի մյուս կետերում և Նախագծի մյուս հավելվածներում առկա համանման կարգավորումներին:
	Ընդունվել է:

Նախագծի Հավելվածներում չհամարակալված պարբերությունները համարակալվել են: 

	9. Հավելված 1-ի 32-րդ կետի 5-րդ ենթակետում անհրաժեշտ է բացառել և/կամ շաղկապների միաժամանակյա և միասին կիրառությունը, քանի որ «Նորմատիվ իրավական ակտերի մասին» օրենքի 16-րդ հոդվածով նման հնարավորություն նախատեսված չէ:

Սույն դիտողությունը վերաբերում է նաև Նախագծի մյուս հավելվածներին:
	Ընդունվել է:

Նախագծի Հավելվածներում և/կամ շաղկապների միաժամանակյա և միասին կիրառությունները խմբագրվել են:

	10. Հավելված 1-ի 34-րդ կետի 3-րդ ենթակետում անհրաժեշտ է ապահովել «Նորմատիվ իրավական ակտերի մասին» 10-րդ հոդվածի 2-րդ մասի պահանջը, որի համաձայն՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
	Ընդունվել է:

Նախագծի Հավելվածներում լատինատառ տերմիններում ավելացվել են հայատառ տառադարձությունները:

	11. Հավելված 1-ի 43-րդ կետում խոսք է գնում վերագնահատման հաշվետվության մասին, սակայն, հարկ է նկատի ունենալ, որ «Գնահատման գործունեության մասին» օրենքում հաշվետվության նման տեսակ նախատեսված չէ:
Ինչպես նաև, առաջարկում ենք պարզաբանել (եթե դրա անհրաժեշտությունը լինի), թե որ դեպքերում կարող է իրականացվել վերագնահատում և ինչ ընթացակարգով:
	Ընդունվել է:

Նախագծի Հավելվածներում վերագանահատման վերաբերյալ դրույթները հանվել են:

	12. Նախագծի 1-ին կետի 1-ին ենթակետով հաստատվող N 3 հավելվածի 2-րդ կետի համաձայն՝ շարժական գույքերը նյութական ակտիվներ են, որոնք նախատեսված են արտադրությունում օգտագործելու կամ ապրանքների ու ծառայությունների  մատակարարումն ապահովելու համար, ինչպես նաև այլ անձանց վարձակալության հանձնման կամ վարչական նպատակների համար, ընդ որում դրանց օգտագործումը նախատեսվում է որոշակի ժամանակահատվածում:

Այս առումով, վերոնշյալ կետում անհրաժեշտ է բացահայտել «վարչական նպատակ» ձևակերպման իրավական բովանդակությունը՝ նկատի ունենալով, որ այդպիսի ձևակերպում Հայաստանի Հանրապետության օրենսդրությամբ առկա չէ:
Սույն դիտողությունը վերաբերում է նաև Նախագծի 1-ին կետի 1-ին ենթակետով հաստատվող N 4 հավելվածի 4-րդ կետում առկա «պատմական ծախս» ձևակերպմանը:
	Ընդունվել է:

Նախագծի Հավելված 3-ի 2-րդ կետով սահմանված «վարչական նպատակների համար» բառերը խմբագրվել են «կառավարչական նպատակների համար» բառերով:
Ընդունվել է:

Նախագծի Հավելվածի 4-ի 4-րդ կետում կատարվել է փոփոխություն «պատմական ծախս» ձևակերպումը խմբագրվել է «նախկինում կատարված ծախսեր» բառերով:

	13. Նախագծի 1-ին կետի 1-ին ենթակետով հաստատվող N 5 հավելվածի 2-րդ կետից անհրաժեշտ է հանել կրկնվող «տարբերվում է» ձևակերպումը:

Ինչպես նաև, վերոգրյալ հավելվածի 4-րդ կետում առաջարկում ենք խմբագրել «բիզնեսի արտահայտման իրավական ձևեր» արտահայտությունը:
	Ընդունվել է:

Նախագծի Հավելված 5-ի 4-րդ կետը խմբագրվել է «4. Սույն ստանդարտի իմաստով բիզնեսը հանդես է գալիս հետևյալ ձևերով՝ ընկերություններ, ընկերակցություններ, համատեղ ձեռնարկություններ, անհատ ձեռներեցներ, ինչպես նաև դուստր ընկերություններ, մասնաճյուղեր, բիզնես գործունեության ուղղություններ, բիզնեսի սեգմենտներ, դրամաստեղծ միավորներ և ակտիվների խումբ, որոնք կարող են կազմված լինել մեկ կամ մի քանի իրավաբանական անձանցից:»:

	14. Նախագծի 1-ին կետի 1-ին ենթակետով հաստատվող N 6 հավելվածի 52-րդ կետում անհրաժեշտ է խմբագրել «վստահագրման պայմանագրեր» ձևակերպումը՝ նկատի ունենալով Հայաստանի Հանրապետության քաղաքացիական օրենսգրքի 53-րդ գլխի կարգավորումները, որոնց համաձայն՝ ֆրանչայզինգի պայմանագիրը համալիր ձեռնարկատիրական գործունեության թույլտվության պայմանագիրն է:
	Ընդունվել է:

Նախագծի Հավելված 6-ի 52-րդ կետը խմբագրվել է «52. Գրինֆիլդի մեթոդը հաճախ կիրառվում է այնպիսի «իրավունք տվող» ոչ նյութական ակտիվների արժեքը հաշվարկելու նպատակով, ինչպիսիք են համալիր ձեռնարկատիրական գործունեության թույլտվության պայմանագրերը (ֆրանչայզինգ) և հեռարձակման սպեկտրը:»:

	15. Նախագծի 1-ին կետի 1-ին ենթակետով հաստատվող N 7 հավելվածի 18-րդ կետի համաձայն՝ գնահատողը չպետք է՝ 3) անհարգալից վերաբերվի այլ գնահատողների անձին, նրանց կարծիքին, իր գործունեությամբ վնաս չպատճառի գործընկերների բարի համբավին, կազմակերպությանը, որի հետ կնքել է աշխատանքային պայմանագիր:

Այս առումով, առաջարկում ենք խմբագրել վերոնշյալ կետը՝ նկատի ունենալով, որ սխալմամբ ստացվում է, որ գնահատողը չպետք է վնաս չպատճառի գործընկերների բարի համբավին, ինչն, իհարկե, այդպես չէ:
	Ընդունվել է:

Նախագծի Հավելված 7-ի 18-րդ կետի 3-րդ ենթակետը խմբագրվել է: 

	9. ՀՀ կենտրոնական բանկ
	08.07.2022 թ. N 33.11-07/0495-2022

	Առաջարկություններ և դիտողություններ չկան:

